
GOUVÈNÈ HOCHUL ANONSE PRIM DEVLÒPMAN EKONOMIK K AP ESTIMILE 
PRÈSKE 46 MILYON DOLA NAN ENVESTISMAN KAPITAL NAN REJYON LWÈS 

NEW YORK AK NAN NORTH COUNTRY  
  

Alokasyon idwoelektrik NYPA pral kreye 79 nouvo anplwa nan Rejyon Lwès New 
York  

  
Konsèy Administrasyon NYPA Apwouve 300,000 dola nan sipò finansman pou  

Biznis Rejyon Nò New York yo ak envestisman nan enèji pwòp  
 
Gouvènè Kathy Hochul te anonse jodi a Otorite Enèji New York (New York Power 
Authority, NYPA) la te apwouve prim devlopman ekonomik pou twa konpayi ki pral 
kreye 79 nouvo anplwa epi estimile prèske 46 milyon dola nan envestisman kapital. 
Konsèy NYPA a te bay de biznis nan Konte Erie alokasyon idwo-elektrik bon mache—
ki te pwodwi nan Niagara Power Project NYPA a nan Lewiston—ak bay yon biznis nan 
Konte St. Lawrence finansman atravè pwogram Northern New York Power Proceeds. 
  
"Prim sa yo pral estimile prèske 46 milyon dola nan envestisman kapital epi kreye 
plizyè douzèn travay ki byen peye nan Rejyon Lwès New York ak North Country, 
pandan tan sa tou l ap avanse objektif agresif ajanda klimatik k ap mennen nan nasyon 
nou an",Gouvènè Hochul te deklare. "Lè nou bay biznis yo sipò ak resous yo bezwen 
pou yo pwospere, n ap revitalize kominote lokal yo epi n ap ede garanti yon avni ki pi 
pwòp, ki pi pwospere pou Nouyòkè yo."  

  
Konsèy Administrasyon NYPA a te bay LW1 Operator, ki se yon konpayi pwodiksyon 
kanabis, 2,930 kilowat (kW) enèji idwo-elektrik bon mache. LW1 planifye pou l envesti 
omwen 24.2 milyon dola pou devlope yon etablisman pwodiksyon kanabis ki mezire 
75,000 pye kare nan Buffalo ki pral kreye 75 anplwa. Pwojè a pral gen ladan aktivite ki 
gen rapò ak fabrikasyon, kilti, anbalaj ak distribisyon kanabis.  
  
Konsèy NYPA a te apwouve tou yon alokasyon 400-kW enèji idwo-elektrik bon mache 
pou Niagara Refining nan Konte Erie. Konpayi an se yon manifakti nan matyè premyè 
tengstèn, ki souvan itilize nan alyaj pou kreye atik ki gen gwo dansite tankou lam tibin, 
lavabo tèmik, ak tib radyografi. Niagara Refining ap planifye yon ekspansyon ki gen 
plizyè aspè nan etablisman Depew li a ki gen ladan enstalasyon plizyè sistèm enpòtan. 



Pwojè ekspansyon an pral enplike yon envestisman kapital ki evalye omwen a 8.3 
milyon dola.  
  
John R. Koelmel, prezidan NYPA a ak rezidan nan Buffalo, te deklare, "Prim pou 
devlopman ekonomik Otorite Enèji a bay avantaj ki enpòtan anpil pou kwasans ak 
siksè biznis New York yo. Alokasyon enèji idwoelektrik Niagara a ki bon mache pou 
LW1 ak Niagara Refining pral kreye prèske 80 djòb nan Rejyon Lwès New York, baze 
osu plizyè dizèn milye travay Niagara Power Project sipòte dirèkteman."  
  
Kouran idwolik bon mache Niagara a disponib pou konpayi yo ki nan yon reyon 48 
kilomèt de Pwojè Kouran Niagara Otorite Enèji a oswa biznis yo ki nan Konte 
Chautauqua. Kouran idwolik Niagara a lye ak plizyè dizèn milye travay ki la deja nan 
rejyon an.  
  
Envestisman Konte St. Lawrence  
Nan reyinyon jodi a, konsèy NYPA a te bay Woodcrest RNG Ogdensburg nan Konte 
St. Lawrence 300,000 dola tou nan pwogram Northern New York Power Proceeds la. 
Woodcrest pral sèvi ak lajan yo pou konstwi yon solisyon jesyon fatra-a-enèji nan 
kolekte fimye ki soti nan twa fèm letye lokal yo epi transpòte li nan yon kanal nan yon 
fèm adjasan Lisbon kote yo pral trete li an byogaz lè yo sèvi avèk dijèstè anayewobik.  
  
Pwojè a pral jenere gaz natirèl renouvlab ki soti nan byogaz fimye letye, ki ka itilize 
kòm yon ranplasan pou gaz natirèl ke yo pwodui nan konbistib fosil pou diminye 
emisyon kabòn yo. Yo pral amelyore ak netwaye byogaz la lè yo sèvi avèk yon 
etablisman pwosesis byogaz pou pwodui gaz natirèl renouvlab ki gen kalite kanal ke yo 
pral vann nan mache gaz natirèl la pou ede diminye emisyon gaz ki lakòz efè sè yo. 
Prim finansman an pral lakòz dirèkteman plis pase 13.4 milyon dola nan envestisman 
kapital.  
  
Eugene L. Nicandri, vis prezidan NYPA epi rezidan nan Massena, te deklare, 
"Pwojè Enèji St. Lawrence-FDR a se yon poto mitan pou devlopman ekonomik nan Eta 
New York, espesyalman nan Rejyon Nò New York kote biznis rejyonal yo ka benefisye 
dirèkteman nan enèji ki pwodui lokalman. NYPA fyè pou l jwe yon wòl nan ranfòse 
rezistans ekonomik nan kominote North Country a. Pwojè jesyon fatra-a-enèji ki sipòte 
pa lajan Power Proceeds sa yo se yon devlopman enpòtan pou Eta New York ak yon 
egzanp enèji pwòp pou lòt biznis yo imite."  
  
Pwogram Northern New York Power Proceeds la vin posib gras ak salè nèt ki soti nan 
vann enèji idwo-elektrik ki pa itilize ke yo pwodwi atravè Pwojè Enèji St. Lawrence-
FDR NYPA a. Lwa sou Pwodui Enèji Rejyon Nò New York la (Northern New York 
Power Proceeds Act) ki te adopte an desanm 2014 la, pèmèt NYPA fè depo benefis 
nèt ki soti nan vant elektrisite ki pa itilize a an finansman, ke yo ka itilize apre sa pou 
sipòte pwojè devlopman ekonomik nan Konte St. Lawrence.  

  
Enfòmasyon sou NYPA  



NYPA, ki se pi gwo òganizasyon elektrik piblik eta a ki nan nasyon an, ap jere 16 
etablisman ki ap jenere elektrisite ak plis pase 2,253 kilomèt sikwi liy transmisyon yo. 
Plis pase 80 pousan elektrisite NYPA pwodwi se enèji idwolik renouvlab ki pwòp. 
NYPA pa itilize lajan taks oswa kredi Eta. Li finanse operasyon li yo apati obligasyon 
yo vann ak revni li resevwa an gran pati atravè elektrisite yo vann. Pou w jwenn plis 
enfòmasyon vizitewww.nypa.gov ak swiv nou sou Twitter, Facebook, Instagram, 
Tumblr ak LinkedIn.  

